
Besorkari  Kolejere  bondok’
kana  Onars-Mastars  (Honors-
Masters) parhaok’
Besorkari collage porjaire̠ menaḱ Honors-Mastars bond hoyoḱa
me̠nte  Siknạt  Montri  Dipu  moni  doe  baḍae  oco  akana  .
Britimulok siknạt ḍher lạgit́ kạmi hora oṅso hisạbte̠
bebostha  hataoa  mente  uni  doe  lại  ke̠da.Budhbar  tarasiń
okte̠ ko̠ro̠na khạtir te̠ siknạt gãota ko̠ calaḱkan chuṭi
ar  siknạt  babodre̠  aema  bisoi  niye  virtual  songbad
sonmelonre̠  uni  do̠  noa  kathae  menke̠da.siknạt  montri
menke̠da, siknạt montri menke̠da, Besarkari collage porjai
re̠  goṭa  akadale,  porjai  lekate̠  noa  Honor-Masters  bo̠nd
kate̠  onḍe  do̠  Degree  dhapren  oloḱ  paṛhaoaḱ  gidrạko̠
paṛhaoaḱa. Degree biḍạuko̠ ema. Aema lekan short kours,
Diploma Cours ko̠ hoyoḱa onḍe. Oka do ạḍi ãṭ kạmi seć
, nijaḱ kạmi ṭhại benaore̠ niḍakan hoyoḱ.

Hoṛ soṅkhako̠ gạkhuṛ jono so̠mpo̠d re̠  mit́ko lạgit́
sarkar  noa  porikolpona  hataoda  ańjomkate̠  siknạt  montri
menke̠da, jo̠to̠ collage re̠ honor – masters  temon jạruṛ
bạnuḱa.  Aema  okte̠  oloḱ  paṛhaoḱ  cet́joń  bekar
hoyoḱkana. Ale do̠ ona bale khoj kana. Ale sanam hoṛ soṅkha
gạkhuṛ  jonoso̠mpo̠d  mente̠  ṭhikạn  le̠  khoj  kana.  Uni
menkeda ,Be sarkari collage porjaire̠ honors- masters bond
lạgit́ Jatio Bissobiddaloe são kạmile̠ eho̠b akada. Noa
modhe re̠ cometee badhao hoy akana. Onko̠ge̠ noa bisoi ko̠
ńel oromda. Ar bissesoggo ko̠ tuluć hõ galmarao hoyoḱa.
Aema lekan biḍạu-binbiḍạu kate̠ noa goṭae jạruṛa.

Menkhan nitoḱge̠ collage ko̠re̠ honors- masters baṅ bondhoḱ
kana baḍae kate̠ siknạt montri menke̠da, noa kạmi do̠ aćka
baṅ bond lagaḱa. Okoe nitoḱ honors- masters re̠ ko̠ bhorti
kana.  Onkoaḱ  oloḱ  paṛhaoḱ  baṅ  cabaḱ  hạbić  tạṅgi
hoyoḱa. Jkho̠nge̠ abo bon monea- puropuri bond daṛeaḱa, un

jokhećge̠  bon  bond  daṛeaḱa.  Jo̠to̠  collage  re̠  honors-
masters baṅ bondhoḱa mente̠ Dipu moni lại ke̠da. Menke̠dae,
sotoborsi 13 goṭen collage menaḱa, thoṛa moṅj collage hõ
menaḱa,   okare̠  jo̠to̠  lekan  bebostha  menaḱa,  onakore̠
honors-  masters  calao  hoyoḱa.soṅbad  sonmelonre̠  selede̠
tahẽkana prathomiḱ ar gono siknạt protimontri md.

Jakir  hossain,  siknạt  upomontri  Berister  mohibul  hasan
choudri  moufel,  siknạt  montronaloe  re̠n  maddhomik  ar
uccosikkha  bibhab  socib  md.  Mahbub  hossain,  karigori  ar
madrasha  siknạt  bibhab   socib  md.  Aminul  Islam  khan,
prathomik  ar  gonosikkha  montronaloe  re̠n  socib  Golam  md.
Hasibul  Alom,maddhomik  ar  uccosikkha  doptor  re̠n  ạyurić
oddhapoḱ  Dr.  Soiyod  md.  Golam  faruq,  prathomiḱ  siknạt
odhidotor re̠n maraṅ ạyurić Alomgir mohamod Monsurul Alom,
Dhaka siknạt Board re̠n chairman oddhapoḱ Nehal Ahomed.

 

 

Diso̠m  reaḱ  Siknạt  Gãota
ko reaḱ Bo̠ndh ḍherena
Ko̠ro̠na   Ãjaṛ  Ạḍi  ãṭ  bạṛtiyente̠  jo̠to̠  Siknạt
gãota  ko̠  reaḱ  chuṭi  se̠  bond  arhõ  baḍhao  hoy
akana.Darakan 12 June hạbić jo̠to̠ siknạt gãota ko̠ bond
tahẽna  mente̠ siknạt montri Ḍaktor Dipu Moni doe baḍae
oco akana. Teheń Budbar hiloḱ 26 may mit́ sãote̠ galmarao
kate̠ noa goṭa akan kathae lại ke̠da siknạt montri.

Calaoen se̠rma 8 march 2020 Baṅgladisom re̠ Ko̠ro̠na rugi
ńamen  tayom  ona  se̠rmage̠  17  march  Disom  re̠aḱ  jo̠to̠

siknạt gãota ko̠ reak̠ bond Sarkar doe jạhir ke̠da. Dhap
dhapte̠ Darakan 29 may hạbić chuṭi do̠ baḍhao hoy akana.
Siknạt gãota ko̠ bond menaḱte̠ online Reḍio ar soṅsod TV
re̠ sanam siknạt kạmi ko̠ calao idiḱ kana.

Robibar  (23)may  Montri  Porisod  bibhab  ko̠ro̠na  virus  noa
mãhãmạri  cabae  lạgit́  se̠   noa  são  lạrhai  lạgit́
sanamaḱ kạmiko̠ re̠aḱ ạn-ạriko̠ 30 may hạbić baḍhao
hoy akana.

Noa muskil okte̠ talate̠ hõ siknạt gãota ko̠ re̠aḱ arhõ
mit́  dhap  chuṭi  baḍhao  lạgit́  goṭa  ke̠da  Siknạt
Montronaloe. Calaoen 5 April kho̠n Lockdown metaḱme̠ sanam
lekanaḱ kạmi kore badha  hatao hoy akana. Ar ona do̠ 30 may
hạbić bohal tahẽna. Menkhan 24 may kho̠n gạḍiko̠ do̠
calaḱ hijuḱ e̠hob akana.

 

Ipil
Bạnuḱa rimil sermare teheń

Ńindạ cando hõ bae rakaṕ teheń

Lip lipạuḱ kanko ipil eken,

Onkote serma mońjge sajaoen,

Serma sareṛko tase akana !

Ńelkote jotobo rạskạḱ kana!

Ḍunuć ḍunućako ibil ibil,   

Lạṭu ńoḱgeako adom ipil.

Cumkạḱ cumkạḱako oka oka ṭhen,

Pante akanako jãha jãhã sen;

Hante nhate adom eskar eskar,

Guṭek utạr onka beggar beggar.

Mạli saṕkate kuṛi gidrạko,

Ńel hohor leka ạyuṕ peṛako;

Raskạḱ gidrạko uduḱako kan,

Turạ̃t marteko hape godoḱ kan,

Ạḍi hahaṛako ṭarhao akan,

Okoe hõ baṅ coko tapakić kan !

Okoe sirjạuket́ko unạḱ saṅge !

Joharae kạnạń uni isorge.

Chapai Nawabganjre Mit́ hapta
reaḱ Lockdown
Korona Ajar bạ̃ṛtiente Chapai Nawabganjre mity hapta reaḱ
Lockdowne lại jạhir keda Jilạ Prosasaok.

Teheń Sombar hiloḱ (24 May) Tikin beṛa noa kathae lại
jạhir keda Jilạ Prosasaok Md. Munjurul Hafij.

Note  Chapai  Nawabganjre  calaoen  24  ghonṭare  95  hoṛaḱ
nạmuna biḍạu kate 59 hoṛaḱ hoṛmore Korona ajar nirik

ńam akana.

Noa redo Chapai Nawabganj Sadar re 49 hoṛ, Shibganj re 3
hoṛ, Gomostapur re 6 hoṛ ar Bholahaṭ re 1 hoṛ menaḱ
koa.

Chapai  Nawabganjren  Civil  Surgeon  Dr.  Md.  Jahid  Nạzrul
Choudhuri noa kathae reaḱ khạṭi doe baḍae oco akana. Uni
doe menkeda Som hiloḱ setaḱ khonaḱ Korona ajar reaḱ
cinhạ ko baṅ ńeloḱ tako hoṛ do apan ạpin gharońjre
ran ocoḱ koehoṕ akana.

Note Jilạ reaḱ 250 Siṭ reaḱ Haspatalre Korona kandhare
19 hoṛ do ko ran ocoḱ kana. Noa chaḍa hõ  Korona ajarte
jạbunlen mit́ hajar gel irạl hoṛ do boge kate gharońj
teko ruạṛ sen akana, arko goć akana 25 hoṛ.

Source- Sonali Songbad

Bises  Dinko-2  Penṭekosṭ
mãhã
Teheń  do  goṭa  dhạrtire  Isại  dhoromren  boeha-miserako
Penṭekosṭ  mãhã  menteko  manao-ganaoeda.  Dhorom  reaḱ
pạtiạu lekate teheń khon aema aema bochor lahare din
reaḱ e̠tohoṕ hoelena. Jihudi ko do Senparom porob khon 50
mãhã tayom noa penṭekosṭ mãhã porob reko jarwa midoḱ
kan tahẽkana. Tayomte ńel akana-

Hapta reaḱ pạhil dinge tahẽkana;1.
Khet baṛge khon phosol rakaṕ porob hõ ko manaoet́2.
tahẽkana;
Pạhil khet baṛge khon phosol rakaṕ dinge3.

Jisu mạsi sermate rakaṕen tayom 50 (mõṛe gel) din tayom
ekraṛ akat́ lekage sonot jiu doe aṛgolena aćren cela ar
pạtiạrko ṭhen. Isor Baba do teheń din re jihudiko sãote
sinại burure goḱlet́ reaḱ jopoṛao jisu hotete nãwã
aroleda. Sonot Baibel re nonka ol akan, “Unre aćkage serma
khon tạpis hoe reaḱ hud hud saḍe lẹka mit́ṭaṅ saḍe
hećena ar onko okareko tahẽkan ona oṛaḱ do̠ saḍete
perećena. Ar celakoko ńelkeda seṅgel reaḱ alaṅ leka
cet́  coṅ  hạṭińoḱ  kana  ar  onako  do  hoṛo  hoṛo
aṕat́koa. Onate onko jotoge sonot Jiuteko perećena ar uni
Jiue danat́ko daṛe leka eṭaḱ eṭaḱ pạrsite roroṛko
ehoṕena”. Isại dhorom renko baḍaya teheń dinge manḍer
bandhao lena. Jisuren cela Patrasaḱ porcarte 3000 hoṛko
pạtiạulena ar noa kangea pạhil manḍer hõ. 

ME̠NKO CUBẠḰBONA
Gidi kathae jel lạgit́ me̠le̠-me̠le̠,

Ạdibạsi jumi lạgit́ Deko me̠le̠-me̠le̠,

Ạribạndiet́ko jumi Deko hole̠-hole̠,

Me̠nko cubạḱbona abo do̠ bole̠.

Santal kathae Dhanke bole̠ hoṛo,

Santal jạt kathae baṅma loṛo,

Emabonko lalo̠ć abo ho̠ṛo̠-ho̠ṛo̠,

Me̠nko cubạḱbona babon kho̠j go̠ṛo.

Deko peṛa jạnum jhạnṭi,

Benaoḱmabon sarjo̠m khunṭi,

Emamae hana noa lalo̠ć,

Me̠nko cubạḱbona noage Ińaḱ aro̠j.

Ạd khonaḱ jogao jumi babon ḍhilạu,

Pạurạ hạnḍi e̠mkateḱ ame̠ bulạu,

Ńũ kateḱ po̠rjạt samaṅ alom hilạu,

Me̠nko cubạḱbona Deko kulạu.

Moṅgol  Hiloḱ  Jalapuri
ḍhipreye  hạn  daṛeaḱa
Birbão ‘IAS’
Gapa sanicar hiloḱ tayom bela se mẽyaṅ setaḱ bela seć
baṅgladisom reaḱ tala jalapurire ( Bongopsagor) mit́ṭen
kạṭić macha ghurni hoe ehoboḱ reaḱko ohmaeda Hoe daḱ
bichnạu ( Abohaoa Odhidoptor). Tala jalapurire ehoṕ kate
ona ghurni bharḍo do tayomte maraṅ ghurni hoe se birbão
hoete pheraoḱ reaḱ amdajoḱ kana. Oka do darae kan Moṅgol
hiloḱ  Baṅgladisom  ar  Bharot  Disom  jalapuri  aṛe  kore
seṭer kate hạn daṛeaḱa.

Teheń  Lukhibar  tikin  okte  baṅgladisom  Hoedaḱ
bichnạu(Aboahaoa Odhidoptor) gãotaren mit́ mukhiạ Omor
Faruk noa katha doe lại laha akada.

 

Source-Sonali MI

Rajshahi  Puṭhia  re̠  22
Goṭe̠n  Adivasi  Gharońjre̠n
ko̠  Gại  Daṅgrako̠
Ńamket́ko̠
Rajshahi  Puṭhia  upạjilạ  re̠n  adivasi  ko̠aḱ  kạuḍi  ar
gaõta seć lekate Jion jiṅgi lahanti lạgit́ bachaoakat́ko̠
(22)bargel bar go̠ṭe̠n gharo̠ńj talare̠ Maraṅ Montri Sekh
Hasina seć kho̠n maraṅ sande̠s hisạbte̠ mit́ṭe̠n kate̠
Moṅj Soṅkor Jạt re̠n Bạchi gại do̠ em hạṭińat́ ko̠a.

Budhbar  Se̠taḱ  bela  ok̠tere̠  mit́  sãote̠  Praniso̠mpo̠d
Unnoyon  Prokolpo  tabe̠re̠  upạjilạ  prosason  Ar  upạjilạ
praniso̠mpo̠d  do̠pto̠r  do̠  no̠ae̠  hoy  ocukeda.  Upạjilạ
Nirbahi Officer (UNO) Nurul Hai Md:Anacch aḱ ạyurte̠ No̠ko̠
gại daṅgra e̠m hạṭiń akhṛare̠ maraṅ pe̠ṛa hisạbte̠
seṭere̠ tahẽkana Rajshahi -5 (Durgapur-Puṭhia) ason re̠n
saṅsod  sodosso Profesor Dr: Monsur Ali.

Bisses pe̠ṛa hisạbte̠ seṭere̠ tahẽkana Puṭhiạ upạjilạ
Chairman GM Hera Baccu, Rajshahi jilạ praniso̠mpo̠d maraṅ
officer Dr: Ismael Hoqe, Adivasi Prokolpo cạcạlạuić Dr:
Osim Kumar Das Promukh.

 

https://santalstimes.com/2021/05/20/rajshahi-put%cc%a3hia-re%cc%a0-22-got%cc%a3e%cc%a0n-adivasi-gharonjre%cc%a0n-ko%cc%a0-ga%cc%a3i-dan%cc%87grako%cc%a0-namketko%cc%a0/
https://santalstimes.com/2021/05/20/rajshahi-put%cc%a3hia-re%cc%a0-22-got%cc%a3e%cc%a0n-adivasi-gharonjre%cc%a0n-ko%cc%a0-ga%cc%a3i-dan%cc%87grako%cc%a0-namketko%cc%a0/
https://santalstimes.com/2021/05/20/rajshahi-put%cc%a3hia-re%cc%a0-22-got%cc%a3e%cc%a0n-adivasi-gharonjre%cc%a0n-ko%cc%a0-ga%cc%a3i-dan%cc%87grako%cc%a0-namketko%cc%a0/
https://santalstimes.com/2021/05/20/rajshahi-put%cc%a3hia-re%cc%a0-22-got%cc%a3e%cc%a0n-adivasi-gharonjre%cc%a0n-ko%cc%a0-ga%cc%a3i-dan%cc%87grako%cc%a0-namketko%cc%a0/


J U R I T I Ń
jãhãtisiń e̠ge̠r akat́mea cet́ ?

Ti – teń joṭet́tam mẽt́daḱ

Thir godoḱ tam  amaḱ raḱ .

Muluć landa dohoetam mẽt́hã

Sińge se̠taḱ ińge laha.

Sor – sor ge tahẽn me hae juri

Dupulạṛ joton noage ạri

Jiwe̠t́ jharna amdo ińre̠n .

Suk do ińaḱ  joto am ṭhe̠n.

Am suluk ge ińaḱ kạmi

Reṅgeć tetaṅ bạihạṛ jumi .

Ińiń lạgit́ lewer – kodor

Am iń lạgit́ tahẽn ador,

Okale̠ka am iń ṭhen baḍae̠am

Mẽt́ mon ontor ińaḱ mãyãm .

Ińre̠ laweroḱ bale ḍog

Sagen sapha log – log.

He̠saḱ sakam jhil – mil

Amge mucạt́ amge pạhil .

Ekal am do iń re̠n hoṛ

koler sonawaḱ landa roṛ.

Sebel  soṛoman moner sereń

Jobor heṛem dulạṛ juritiń.

Mit́ṭen  Kuṛiaḱ  Eṅgat
mãyã
Bilạt disomren mit́ṭen raje tahẽkana. Uni do Mit́ din
aćaḱ  oṛaḱ  khon  dãṛã  baṛaye  oḍoṅena.  Ḍher
ghạṛić hoyen khan daḱ tetaṅkedea. Adoe sen idiḱ kan
tahẽkangea. Mit́ṭen kuṛi gidrạye ńel ńam kedea, uni
kuṛi gidrạ do kanḍate daḱe idiyet́ tahẽkana. Uni Raj
uni gidrạ ṭhene sen sorena, ar daḱe koekedea.

                                                           
                                                         Uni
kuṛi do usạra kanḍaye doho ket́a, ar daḱe emadea. Raj do
daḱe  ńũket́te,  ar  ạḍiye  kusiyen,  ar  uni  kuṛiye
kulikedea, “Henda biṭi okaren kanam ? Kuṛiye menket́a,
Niạ atoren kangeạń.” Arhõe kulikedea, celeama ? Kuṛiye
menket́a, “ mạriạmạńạ.” Raj do uni kuṛi gidrạ ńelte
mãyã  hećadea,  are  metadea,  “Iń  do  noa  disomren  raj
kạnạń.

                                                            
                                                            
     Iń ṭhenem senlen khan ạḍi suḱtem tahẽkoḱa.

Jãhãnaḱkom kạmi baṛakelea. Uni kuṛiye roṛ ruạrket́a,
“E raj iń motoń tahẽn khan doń senkoḱa. Menkhan iń ren
dulạṛiạ go menaea ar uni doe ruạḱ kana, ar baba do
bạnugićtińa. Iń go do cekateń bạgiwaea ?Raj do uni
kuṛi  gidrạwaḱ  katha  ańjomkateye  bhabnayena,  are
metadeam, “Okare am go menaea,dela onḍe idiyińme.” Ado
ạḍi rạput́ rạput́ oṛaḱteye idikedea. Raj do oṛaḱ
bhitriye  boloyena.  Uni  kuṛiren  go  doe  gitić  akan
tahẽkangea.

                            

Raj do uni ruạḱ maejiu ńelkate ạḍye bhabnayena, are
kulikedea, “ E go, tis khonem ruạḱ kana?” Uni maejiu doe
menket́a Ḍher din khonge, uni gidrạgeye jotonedińa, nui
chaḍa ado cele hõ bạnuḱkoa. Jãhã khone nalha ạguia.
Ar  inạkoteliń  ạsuloḱa.”  Ado  uni  bạpuṛić  maejiuaḱ
mẽt́ daḱ joroyentaea.

                                                            
                                                            
     Raj  do  uni  maejiuaḱ  duk  ńelte  ạḍi  bhabnaye
ạikạuket́a, ar jemon alokin harkhetoḱ, raj do ona reaḱe
oṭoat́kinạ. Disạipe gidrạ ! Ape hõ aperen go baba alope
hiṛińkoa.

-Mare santali kạhni puthi khon tumạlaḱ


